
Bero—beroan

ONINTZA IRURETA AZKUNE

Euskaraz bizi nahi dut

NAFARROAN euskararen alde sekula
egin den manifestaziorik jendetsue-

na izan da maiatzaren 15ekoa.
Kontseiluak egina zuen deialdia,
arrazoiak ugari baitira Nafarroan
cuskararen aldeko aldarria egiteko.
Nafarroan euskaraz, bizitzeko eskubi-
dea zen manifestaziorako leloa,
baina Euskaraz bizi nabi dut idatzia
zuten kartelak euskaltzale askok
zeramatzaten. Nafarroako Gober-
nuaren euskararekiko jarrera negar-
garria salatzeko eta kritikatzeko
festa giroa nagusitu zen. Jai giro
horrek, manifestazio bezperan,
Berrian Ifiaki Lasa Kontseiluko
kideak esandakoak ekarri dizkit
gogora. “Huskalgintza beti izan da
ekintzailea. Nafarroako Gobernua-
ren politikari gehiegi begiratzen
zaio?” kazetariaren galderari pen-
tsamendu aldaketa egin behar dela
esanez erantzun zion Lasak: “Pen-

Honelako albisteak egunero irakuttzeko, jaso hati(@ DOAN e-postaz:
www.argia.com/harpidetza_haria.php

tsamendu aldaketa da datozen
urteetan sustatu nahiko genukeena.
Kontziente garelako soilik pentsa-
mendu aldaketa batek ekar deza-
keela aldaketa soziala. Hau da, jen-
deak pentsatzen baldin badu
euskaraz bizi nahi duela, euskara-
ren normalizazioari oparituko
diogu etorkizun hobeago bat. Izan
ere, euskaraz bizitzea ahalbidetzen
duten eremuak eraiki ahal izango
dira. Pentsatzen baldin badugu
hondatuta gaudela, ezin dugu... Ez
du euskarak etorkizunik izango.
Beraz, larunbateko aldarrikapena
klabea da”.

Euskal hiztuna indartsuago eta
baikorrago? Negarra alde batera
utzita? Norberaren eta komunita-
tearen ahalmenetan sinetsita esan
nahi du Lasak?

TALATAN

Otso talde baten zerbitzura

Suediako finantza ministroak esan zuen Europar Batasuneko (EB) krisi
berria eta turbulentzia espekulatiboak “otso talde batek” sortuak direla.
Duela bi urte sortu zen eta oraindik irauten duen finantza eta ekonomia kri-
sia eragin zuten otso berberak dira. Otso horien —finantza merkatuen—
gosearen aurrean, europar gobernuak “doikuntza neurriak” hartzen ari dira,
otsoek inposaturik. Espainiako Gobernuaren kasua da hori, 15.000 milioi
euro aurreztea erabaki baitu defizita %11,2tik %6ra murrizteko 2011n.
Horretarako bi bide aukera zitzakeen: sarrerak handitzea zergen bidez ala
gastu publikoa murriztea. Zapaterok bigarren bidea aukeratu du, gastu
sozialetan guraizeak sartuz: pentsioak, enplegu publikoa, dependentzia,
laguntza sozialak, garapena... Hain zuzen otsoen aginduetara jarraitzeko.
Zapaterok ez du nahi izan boteretsuei zergak igotzeko bidea hartu, orain-
dik tarte handia dagoen arren: ondarearen zerga berrezarri; PFEZa eraldatu
errenta altuenek sarrera handiagoak egin ditzaten; elkartearen gaineko zer-
gak handitu, batez ere enpresa handietan; bankuen etekinentzako tasa
berezia jarri; soilik %1eko zergak ordaintzen dituzten SICAV inbertsio instru-
mentuak askoz gehiago zergapetu; profesional liberalen (medikuak, aboka-
tuak, arkitektoak, kirolariak...) gaineko kontrola areagotu; fraude eta paradi-
su fiskalen pertsekuzioan sakondu... Baina “otsoak”, PPren barruan

Siguan psikolinguista
hil da

PSIKOLINGUISTA OSPETSUA Bartze-
lonan hil berri da 92 urterekin. Psi-
kologia linguistikoaren arloan
mundu mailako aitorpena izan du
Miquel Siguanek, eta murgiltze ere-
duaren eta elebitasunaren aldarrika-
tzailea izan da. Quebeceko (Kana-
da) irakaskuntzako murgiltze
sistema Kataluniara eraman zuen
eta eredu hori ezarri zen.

Asto Masto
Azanzarentzat

ezkutatzen direnak barne, ez daude horretarako prest.

Euskal Herria ez dago soilik EBren menpe, Espainiako eta Frantziako
Estatuen menpe ere bai. Horregatik Euskal Herriak bere etorkizuna eta
Gobernua aukeratzeko beharra. Herritarren eta langileen interesak zerbitza-
tuko dituen gobernua. Eta ez aldian aldiko “otso taldearen” interesak.

IRUNEKO Zaldiko Maldiko euskara
elkarteak Asto Masto saria Xabier
Azanza Euskarabideko zuzendariari
eman dio aurten, euskararen kon-
trako politika egiteagatik. Lamien
Urrezko Orrazia berriz, euskarazko
hedabide nafarrei eman die.



